
Nd. 130. Friimvttrp

til laga um forgangsrétt kandidata frá háskóla íslands til embætta.

Flutningsmenn: Jón Þorkelsson og Bjarni Jónsson frá Vogi.

1. gr.
Eftir að háskóli íslands er tekinn til starfa, hafa þeir einir rétt til em- 

bætta hér á landi, er tekið hafa embættispróf við háskólann, að þvi leyti sem sú 
námsgrein er þar kend, er sá verður að hafa lokið prófi í, sem hlut á að máli.

2. gr.
Undanþágu frá fyrirmælum 1. gr. má landsstjórnin eftir tillógum háskóla- 

ráðs veita, að þvi er tekur til kennaraembætta við háskólann sjálfan.

3- gr
Læknisfræðingum, er sanna, að þeir hafi aflað sér nægrar þekkingar í 

læknisfræði á erlendum háskólum eða öðrum slíkum mentastofnunum má og 
landsstjórnin veita leyfi til þess að stunda hér lækningar, en leitað skal tillagna 
læknadeildar háskólans í hvert skifti áður slikt leyfi sé veitt.



4. gr.
Þeir, er lokið hafa embættisprófi við Kaupmannahafnarháskóla í fræðigrein- 

um þeim, sem hér eru kendar á háskólanum, 5 árum eftir að hann tekur til 
starfa, skulu hér embættisgengir eftir "þeim reglum, er hingað til hafa gilt. Þó 
má engum lögfræðiskandídat frá Kaupmannahafnarháskóla veita hér embætti, er 
lagapróf þarf til, nema hann hafi lokið þar prófi eigi síðar en 5 árum eftir að 
lagaskólinn tók til starfa.


